ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со овој предлог на Закон за изменување и дополнување на Законот за шумарска и ловна инспекција се врши усогласување со Законот за забрана и спречување на вршење на нерегистрирана дејност. 
II. ЦЕЛИ, НАЧЕЛА И ОСНОВНИ РЕШЕНИЈА

Со донесување на Законот за забрана и спречување на вршење на нерегистрирана дејност, се наметна потребата од усогласување на Законот  за шумарска и ловна инспекција со овој закон. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува фискални импликации врз Буџетот на Република Македонија  

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот на законот не предизвикува фискални импликации врз Буџетот на Република Македонија и не повлекува материјални обврски.
ПРЕДЛОГ  НА ЗАКОН  ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМАРСКА И  ЛОВНА ИНСПЕКЦИЈА
Член 1
Во членот 19 став (3) зборовите министерот за земјоделство шумарство и водостопанство се заменуват со зборовите „ директорот на Инспекторатот“
Член 2
Во членот 21 став (1) точка 2) по зоборот „дрвја“ се става “ запирка“ и се  додаваат зборовите „ Законот за забрана и спречување на вршење на нерегистрирана дејност“.
Член 3
Во членот 21а став (1) точката на крајот од реченицата се брише и се додаваат зборовите „ и е должен да му ги предаде на надлежниот орган за понатамошно постапување“.
Во ставот (3) по зборот ловство се додава запирка и зборовите „  Законот за забрана и спречување на вршење на нерегистрирана дејност“.

Член 4
Во главата Vll. ПРЕКРШОЧНИ ОДРЕДБИ членот 29 се менува и гласи:

„(1) Глоба во износ од 2.000 до 3.000 евра во денарска противвредност ќе му се изрече за прекршок на правното лице, ако:
1) не постапи по барањето, односно наредбата на инспекторот (член 27);

2) на инспекторот не му овозможи непречено вршење на надзорот (членот 28 став (1));

3) на инспекторот не му овозможи во определениот рок пристап до просториите, производите, документите или кое било друго средство кое е предмет на инспекцискиот надзор (член 28 ставот (3) ил-и
4) на инспекторот во определениот рок со барањето не му достави или подготви точни и целосни податоци, извештаи, материјали или други документи кои се неопходни за извршување на инспекцискиот надзор (член 28 став (6)).

(2) Глоба во износ од 1.000 до 1.500 евра во денарска противвредност ќе му се изрече и на одговорното лице во правното лице за прекршоците од ставот (1) на овој член.

(3) Глоба во износ од 1.000 до 1.500 евра во денарска противвредност ќе му се изрече на физичко лице за прекршоците од ставот (1) на овој член.“

членовите 29а и 30 се бришат. 
Член 5

Одредбите од членот 2 со кој се дополнува  членот 21 став (1) точка 2)  и член 3  со кој се дополнува членот 21а став(3) ќе отпочне да се применува осмиот ден од денот на објавувањето во “Службен весник на Република  Македонија”.
О Б Р А З Л О Ж Е Н И Е
I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ.

 Во Предлогот на Закон за изменување и дополнување на Законот за шумарска и ловна инспекција со членот 1 се врши дополнување на членот 3 со нов закон кој инспекторот треба да го применува во вршењето на инспекцискиот надзор: со ченот 2 се регулира кој ја издава и ја одзема службената легитимација на инспекторот односно се врши усогласување со член 45 став 2 од Законот за инспекциски надзор: со членот 3 се дополнува членот 21 став 1 и со членот 4 се дополнува членот 21а став 1 во поглед на предавање на одземените предмети. Со членот 5 во глава Vll по однос на предвидените глоби се врши усогласување со член 63 од Законот за инспекциски надзор.
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Меѓусебното поврзаност на одредбите од предложениот закон е: вршење на надзор и контрола и на Законот за забрана и спречување на вршење на нерегистрирана дејност.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија ќе се уреди забраната и спречување на вршење на нерегистрирана дејност.
ТЕКСТ НА ОДРЕДБИТЕ ОД ЗАКОНОТ КОЈ ШТО СЕ МЕНУВААТ
Член 3
Во вршењето на инспекцискиот надзор се применува Законот за општата управна постапка и Законот за инспекцискиот надзор, доколку со овој закон и Законот за шумите, Законот за ловство и Законот за репродуктивен материјал од шумски видови дрвја поинаку не е уредено.
V. ОВЛАСТУВАЊЕ НА ИНСПЕКТОРИТЕ
Член 19
Вршење задачи од инспекцискиот надзор
(3) Легитимацијата од став (1) на овој член ја издава и ја одзема министерот за земјоделство, шумарство и водостопанство.
Член 21
Овластувања на инспекторот
(1) При вршење на инспекцискиот надзор кај правното или физичкото лице инспекторот има право да:
2) врши надзор и контрола на спроведување на одредбите од Законот за шумите, Законот за ловството, Законот за заштита на растенијата, Законот за репродуктивен материјал од шумски видови дрвја и други прописи од областа на шумарството и ловството;
Член 21-а
Привремено одземање на предмети
(1) Инспекторот може во рамките на вршењето на инспекцискиот надзор, привремено да одземе документи, материјали, средства и други предмети кои можат да послужат како доказ во соодветната постапка.
(3) Инспекторот е должен привремено да одземе предмети, согласно со Законот за шумите, Законот за ловството и Законот за репродуктивен материјал од шумски видови дрвја.
VII. ПРЕКРШОЧНИ ОДРЕДБИ
Член 29
(1) Глоба во износ од 2.000 до 3.000 евра во денарска противвредност ќе му се изрече на правното лице ако не ги отстрани недостатоците во рокот кој го одредил инспекторот (член 27 став (1) точка 1).
 1) доколку попречи или оневозможи влегување на инспекторот во просториите, објектите или кон средствата (член 22) и 2) ако не ги почитува одредените мерки или не ги отстрани недостатоците во рок кој го одредил инспекторот (член 27 став(1) точка 1). 

(2) За прекршокот  од ставот (1) на овој член, освен глоба на правното лице, може да се изрече и прекршочна санкција, привремена забрана за вршење на одделна дејност во траење од една до две години.

(3) За прекршокот  од став (1) на овој член ќе се изрече глоба во висина од 500 до 1.000 евра во денарска противвредност на одговорното лице во правното лице. 

 (4) За прекршокот  од став (1) на овој член, освен  глобата на одговорното лице во правното лице, ќе  се изрече и прекршочна санкција,  забрана за вршење на одделна дејност во траење од шест месеци до една година.

Член 29-а
(1) Глоба во износ од 1.000 до 2.000 евра во денарска противвредност ќе му се изрече на правното лице ако не ги почитува одредените мерки од страна на инспекторот (член 27 став (1) точка 5).

(2) Глоба во износ од 400 до 800 евра во денарска противвредност ќе му се изрече на одговорното лице во правното лице за прекршокот од ставот (1) на овој член.

Член 30

Глоба во износ од 1.000 до 1.500 евра во денарска противвредност ќе се изрече и на физичко лице ако стори некое од дејствијата на член 29 став (1) точки 1 и 2 од овој закон.

